
শিক্ষা-বিচাৰ



দিছিল, সেই জোপা কিয় মৰিল, মোৰ অতি আপ্ত বন্ধু
এগৰাকীএ এই ফুল কবলৈ মোক কি উপদেশ দিছিল,
তেও আজি কি ভাগ বিপৰ্য্যয়ত ৰজাঘৰত নিগৃহিত— ইত্যাদি
অনেক গোপন-কথাৰ সপোন মনত উদয় হৈ মোক কি
বাস্তৱ অৱাস্তৱৰ ৰাজ্যলৈ লৈ যায়! হাচানা মোৰ নিজা অভিজ্ঞতাৰ
এক অংশৰ লগত এই দৰে একান্ত ভাবে জড়িত। 
হাচানাৰ গন্ধৰ অৰ্থ মোৰ সম্বন্ধে যিটি, সেইটি আন এজনৰ,
সম্বন্ধত নহয়। 

  কাপোৰখনৰ কথাও এই দৰৰ। সেই কাপোৰখান
কোনে আনিলে, মই কেনেকৈ পালোঁ— ইত্যাদি বিলাক কথাৰ
সেই কাপোৰখানাৰ লগত ঘনিষ্ঠ সম্পৰ্ক। 

  কোনো কোনো বস্তুৰ লগত আমাৰ অন্তৰৰ গভীৰ ভাৱবোৰ 
এইদৰে মেৰ-পাক খাই থাকে দেখি সেই বস্তু আমাৰ
চকুত যিমান মূল্যৱানআনৰ চকুত তিমান হব নোৱাৰে। 
প্ৰিয়জনৰ হাতৰ আখৰ এটাই মনত কিমান ভাৱৰ উদয় কৰিব
পাৰে। মৃত সন্তানৰ গাৰ চিৰা কানি এজখৰে অন্তৰত
শোক কি ঢৌ তোলে! এইবিলাক সকলোএ অনুভৱ কৰা ক্থা। 

  এতিয়া জ্ঞানাৰ্জনৰ সম্বন্ধে আমি আৰু দুটা কথা পালোঁ। 
তৃতীয়, ভিন ভিন ইন্দ্ৰিয়ৰপৰা হোৱা ধাৰণাবিলাক
একেযোগ হৈ কোনো এটা বস্তু সম্বন্ধে আমাৰ জ্ঞান হয়।

		 এই পৃষ্ঠাটো শেষবাৰৰ কাৰণে ২৪ নৱেম্বৰ ২০২০ তাৰিখে ১২:০৭ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

